EXERCICIOS DE COMBINATORIA

1) Utilizando un diagrama en árbore, calcula e constrúe tódolos números de 3 cifras distintas que podemos formar usando as cifras 1, 2, 3, 4

2) Utilizando un diagrama en árbore calcula e constrúe cantos resultados distintos podemos conseguir cando lanzamos dous dados coas caras numeradas do 1 ata o 6.

Se despois de tiralos sumamos as caras superiores escribe tódolos posibles resultados que se dan. ¿Cal é a suma que aparece máis número de veces?

3) Utilizando un diagrama en árbore calcula e constrúe tódalas palabras de 4 letras distintas que podemos formar coas letras de AMOR

4) 5 amigos Ana, Bieito, Carlos, Diego e Eduardo quedan para asistir a un concerto. Chegan tarde e só quedan 3 entradas. Utilizando un diagrama en árbore calcula e constrúe tódalas posibles formas de repartirse as 3 entradas

5) ¿Cantos números de tres cifras podemos formar coas cifras pares 2, 4, 6, 8 sen que se repita ningunha?. ¿Cantos terminan en 64?. ¿Cantos son maiores que 500?

6) O actual sistema de matriculación consiste nun grupo de 3 letras (repetidas ou non repetidas) seguido de un grupo de 4 cifras (repetidas ou non repetidas). ¿Cantos coches se poden matricular usando este sistema?.     Suponse que usamos 28 letras
7) A plantilla dun equipo de fútbol está formada por 3 porteiros, 7 defensas, 5 medios, e 8 dianteiros.

Cada xogador só pode xogar na súa demarcación. ¿Cantos equipos pode formar o adestrador se decide xogar co seguinte esquema: 1 porteiro, 3 defensas, 2 medios e 5 dianteiros?

8) Coas letras A, B, C, D, E ¿Cantas permutacións podemos facer?. ¿Cantas empezan por vocal e acaban en consonante?. Se as ordenaramos en orden alfabético , escribe a permutación que ocupa o lugar 73

9)  Unha clase formada por 10 chicos e 15 chicas vai formar un equipo mixto de voleibol (6 xogadores), con tres chicas e tres chicos

a) ¿Cantos equipos distintos poden formar?

b)Un dos chicos é Xoán, e unha das chicas Sara. ¿En cantos equipos está Xoán, pero non Sara?

10) Unha princesa e un rei están presos nun castelo que ten catro torres , unha en cada esquina dun patio rectangular. A cela da princesa esta situada no piso superior duna das torres e a do rei está no piso inferior da torre oposta. 

O príncipe que os tiña presos permitía que a princesa, durante o día, visitara ó seu pai enfermo, recorrendo libremente os dous últimos pisos do castelo, que se comunicaban mediante unha escaleira en cada torre

O príncipe prometeu liberar á princesa se era capaz de calcular o número de camiños distintos que podía recorrer desde a súa cela ata a cela do seu pai, coa condición de non pasar dúas veces pola mesma galería nin subir ningunha escaleira

Ademais prometeu liberar ó seu pai se era capaz de calcula o número de camiños que podía recorrer desde a súa cela ata á do seu pai coa condición de non pasar dúas veces polo mesmo sitio, galería ou escaleira pero agora podería subir

Fai un diagrama en árbore para cada unha das situacións e xuda a liberar ó rei e á princesa

